
 
 

 

 4تر 1 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندین و شکل بدوش نومت تیمسئوول

        
 ۰۲/۲۰/۳۲۰۲                  پوهندوی آصف بهاند 

 
 

 د غفور لېوال د نورو منظمو په سیوري کې 
 

 د »پاچا« مطالعه 
 

 ه لومړۍ برخ
 

 
 

 فیسبوکپاڼهمه( نېټه لومړی د ده پر  ۲۱م کال د جنورۍ پر یوویشتمه ) ۲۰۲۳د عبدالغفور لېوال د »پاچا« منظومه، د  
کې هم    پورتالمه( نېټه په افغان جرمن    ۲۲م کال د جنورۍ پر دوه ویشتمه )  ۲۰۲۳د  خپره شوه او تر هغه وروسته  

 انلاین شوه.
 

مې له نظره تېره کړه، په هماغې   له دمې پرته،  همخکې ما ته راولېـږلکله چې ښاغلي لېوال »پاچا« منظومه تر خپرېدو  
شېبې مې زنگ وروواهه او د نورو خبرو تر څنگ مې دا هم ورته وویل چې د ښامار د سبک نښې مې هم په کې  

 ولېدلې او دا دوعا مې ورته وکړه چې:
 

 ت ولرې.« »نور دې خدای د سیاست او ادارې له دایرې نه لرې وساته، څو د دغسې اثارو د تخلیق او پنځونې لپاره وخ
 

په باب  «پاچا»زه دلته د عبدالغفور لېوال پخوانیو منظمو ته تر لنډ نظر وروسته، د ده د اوسنۍ خپرې شوې منظومې 
 هم څو کرښې لیکم:

 

 چاپ  څو نورې منظومې هم تخلیق، چاپ او خپرې کړې دي. یو ځلې ما د لېوال  اتهتر »پاچا« مخکې لیوال 

 4تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

 معرفي کړې او شمېرلې وې:  داسېشوې منظومې 
 

له »سلطان« نه مخکې لیوال له ټولو شخصي، رسمي او سیاسي بوخـتـتـیاوو سره ـ سره؛ د گڼو شعرونو او مقالو په  
 څنگ کې، نورې منظومې هم پنځولې دي چې نومونه یې دا دي:» 

 

 کې لومړی ځل چاپ شوه، ۱۳۷۸کې بشپـړه او په  ۱۳۷۷ــ لومړۍ منظومه »هوسۍ« وه، چې غالباً په   ۱
 

 کې چاپ شوه، ۱۳۹۰کې بشپـړه او په  ۱۳۷۹ــ دویمه منظومه »ارشاک او اوشاس«، چې په  ۲
 

 کې چاپ شوې ده، ۱۳۸۷ــ درېیمه منظومه »لام او ایلینو«، چې په  ۳
 

 کې خپره شوه، ۱۳۹۶ه« ده، چې په ــ څلورمه »کک او زرین ۴
 

 کې لیکل شوې او »ته زما ټوله شاعري یې« شعري ټولگه کې چاپ شوې ده، ۱۳۷۵ــ ځنگل )لنډکۍ منظومه(  ۵
 

کې لیکل شوې ده او »ته زما ټوله شاعري یې« شعري    ۱۳۸۴ــ  سفر )لنډکۍ منظومه(، عرفاني منظومه ده، په کال    ۶
 ټولگه کې چاپ شوې ده،

 

 هیله ده چې »سلطان« هم ډیر ژر بشپـړه او چاپ کړای شي.« 
 

« پینځه منظومېکال کې خپلې پنځه منظومې په یوه ټولگه کې د »  میلادي  ۲۰۱۸لمریز،    -  ۱۳۹۷وروسته یې بیا په  
 چې دا لاندې منظومې په کې راوړل شوې وې: تر سرلیک لاندې چاپ او خپرې کړې 

 

 هوسۍ،  ــ 
 

 ارشاک او اوشاس،  ــ 
 

 لام او ایلینو،  ــ 
 

 کک او زرینه،  ــ 
 

 . سلطان ــ 

 4تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

لېوال هغه نوښتونه چې په خپلو تېرو تخلیقاتو کې کړي وو، د پاچا په منظومه کې یې په ساده کلیوالي ډول پسې تعقیب  
کولای شم ووایم چې عبدالغفور لیوال په اوسني پښتو ادب کې د مبتکرو شاعرانو په ډله کې  کړي دي، د همدې په وجه  

 د نوښت ښه استازولي په بریالي ډول کړې ده. 
 

 دا دي:  بېلگېله چاپو شوو منظومو څخه یې دوې لنډې 
 

 »کک او زرینه« څځه: له 
 

 ...سمند ځي په منډه، منډه تر هیرمنده 
 چې د عشق نوی داستان ورته بیان کړي 

 په خوږو څپو ماړه دوه مینان کړي
 هیرمند مست دی، هیرمند غاړې، غاړې غورځي 

 هیرمند خپلو مېلمنو ته لارې څاري
 هیرمند تږی دی، چې راشي دوه مینه 

 د څپو تندی یې کېږدي پر لمنه 
 پېړۍ وشوې چې هیرمند څپې، څپې دی 
 مست، سرکشه ، ډک له شوره، له هیبته 
 سیند د کک ـ زرینې عشق ته سلامي دی 

 له هغه وخته تر ننه لا جاري دی.« 
 

 له »سلطان« څځه څو بیتونه:
 

 لـیکه، تکـه سـپـیـنه کرښه کرښه، لـیکه »... 
 ه واوره ښکاري ـد "لوی غر" پر هسکه څوک 

 

 ډ د لاژوردو ــــوی ډنـــه لــکـان لـمـن اسـیـش
 اري ـــو لارې څـــوړون ــې د خـرې یــرشــش

 

 ې ولاړې ــي ونـت ـوښــې د لـــدره" کـګــنــ"س
 لارې  ، ږي لارېــیـــهــه بــــو اوبــنـــیـــد چ

 

 ې دي  ـونــې زرغ ـکـدې زمــلانی دی ـرلـسـپ
 ه اوړي او رااوړي ـــــاد تــــه بــــارونـنــیـچ

 

 ډ دی ـار ګـغـو چـڼ ـچـنـې د چـر یـش،رـه شــپ
 د سونګوري په بوی مست د لوی غر هډ دی 

 

 و دي ــپــه څــر پ ــطــل عـــې د ګــلــوتــد ش
 ږيـــیــلــه چــــۍ وږمــرنــي غـلــړګـــد زې

 

 یږي ـد شور اورېدل کـنـیـو د سـچـېـږلــکه ــل
 و دي ـسورې په وښـمـره ســـــې د غــانـــدام

 

 ږ دی ــو غــالـکـو د ښ ــو د رم ــانــیــوچــد ک
 غې ـای چیـای هـپانه د ه ـرې د شــه لــرتـېـچ

 

 ې دي  ـغـبـغـو بــــو، وړو وریـــیــرلـــېـــد س
 ا ــې کـمـغـې نـاړو کـږو غــېـاني د مـګـړنـک

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

 ږي ــیـې ورکــک ــه ږ پــو غـیـپ ـو د ســـد رم
 ژي ـیـوګی خـو ل ــږدیــېــه کــه، لـتـه دلـتـلـه

 

 تیا کې ـو په چوپــو ون ـنـلي ډوب دي، د شـک
 ږي ـی ـۍ چغــرغ ــوري مــې ث ـو کــم ونـد خ

 

 ه ــون ـسـه پــږې څــېـو م ــې څـره ډډه کـد غ
 غلي ـورپسې ځو وري   ـومي او څـرغـو مـڅ

 

 رپي ـره نه بل ته تـمـوه کــرلی، یـې ـوخ سـش
 « ړیږي...ـه مـو نـزکـېـه خــکی پـتـه چـکـل

 
 نوربیا 

